
Å jobbe med menneske – meiningsfylt, 
men også krevjande 

 

 

 

 

 

 

Oppgåver til planleggingsdag 1. november 2024 
 

Styrar vel kva for ei oppgåve barnehagen skal jobbe med på planleggingsdagen. Begge 
oppgåvene legg opp til arbeid avdelingsvis og noko i plenum og tek kring to timar. 
Partsgruppa/medråderettsgruppa i barnehagen vurderer korleis dei kan ta innspela med 
seg til vidare arbeid. Skal rutinar endrast? Er det behov for opplæring? Nye måtar å 
organisere arbeidet på? Eller kanskje det er diskusjonar som må takast vidare på 
avdelingane? 

Den fyrste oppgåva tek for seg emosjonelt arbeid. Det vert utforska kva belastningar 
tilsette kjenner på, og kva ein kan gjere med det. Den andre oppgåva dreier seg om 
psykologisk tryggleik, å utvikle og vedlikehalde dette hos den enkelte og i arbeidsmiljøet. 
De skal berre løyse ei av oppgåvene. 

Styrar passar tida, ser til at det vert delt inn i gode grupper der det trengs, og leiar 
plenum. Den oppgåva som vert vald må trykkast opp slik at alle får eit eksemplar. Noko å 
skrive med og post-it lappar må vere tilgjengeleg for alle.  

Dei tilsette deler så mykje dei er komfortable med i gruppa si. Det er viktig å lytte, ha 
respekt for at vi er ulike og at dette med belastningar er individuelt.  

Avdelingane må sørge for at nokon tek ansvar for å styre tida, sikre at alle kjem til ordet 
og at gruppa har ein som noterer. 

 Det er ikkje lagt inn pausar, organiser dagen slik at den vert god for alle. 

Oppgåve – emosjonelle krav og belastningar  

Avdelingsvis (ca. 45 min) 

(Bruk gjerne dei fyrste fem minutta til å dele tankar om dagen så langt. Er det noko de 
kan ta med dykk i arbeidskvardagen?)  

1) Individuelt:  Kva opplever du som emosjonelt krevjande i arbeidskvardagen? Prøv å 
kome med døme på konkrete situasjonar.  Kva er dei små og store dropane som fyller 
ditt glas? 

Del dei individuelle refleksjonane. Hugs, dette opplever vi ulikt og det er ikkje eit rett 
svar.    

2) Diskuter i gruppa: Korleis handterer vi krav og belastningar i dag som avdeling? 
Korleis støtter me kvarandre? Kva rutinar har me? Kva pregar «kulturen» vår? Etc.  
 

3) Kva utfordringar ønskjer vi å jobbe vidare med? 

- Individuelt: noter utfordringane på post-it lappar, ein på kvar lapp 

- I gruppa: alle legger fram dei utfordringane dei har notert. 

- Gruppa vel1-2 utfordringar dei tek med seg tilbake til plenum.  

 

Plenum (ca. 15 min.) 

Kvar avdeling presenterer sine utfordringar/ lappar og heng dei opp synleg for alle. Sorter 
slik at dei lappane som liknar, vert samla. 

Som førebuing til neste økt deler de inn i nye grupper, gjerne på tvers av avdelingane. 
Gruppene jobbar med ei utfordring kvar. Fint om tilsette, så lagt det er mogleg, får velje 
kva for problemstilling dei vil jobbe med. 

 

Grupper på tvers av avdelingane (ca. 40  min.) 

1) Gruppa deler tankar om valde problemstillingar/utfordringar.  

2) Formuler eit mål/ønskja resultat. Kva ønskjer vi å oppnå med å ta tak i denne 
utfordringa?  

3) For å oppnå dette, kva gjer eg,  vi,  leiar og eigar (kommunen) 

Skriv ned målet og kva dei ulike nivå kan bidra med, gjerne i skjema som ligg ved. Arket 
vert levert til styrar som tek det med til vidare arbeid  med partsgruppa. Resultatet vert  
presentert for dei tilsette ved eit anna høve. 

Emosjonelle krav og belastningar- notatark 

UTFORDRING: 
 
 
MÅL/ØNSKA SITUASJON: 
 
 
 
 
 
 
EG kan bidra med 
 
 
 
 
 
 
 
 
VI kan bidra med 
 
 
 
 
 
 
 
 
LEIAR kan bidra med 
 
 
 
 
 
 
 
 
ORGANISASJON kan bidra med 

Oppgåve - psykologisk tryggleik  
Oppgåva vert løyst på avdelingane, med ei lita plenumsøkt til slutt.  

Bruk dei fyrste fem minutta til å dele tankar om dagen so langt. Er det noko de kan ta 
med dykk i arbeidskvardagen? 

 

DEL 1 

Øving: Kven er eg?   (Ca. 30 min) 

Ein måte å utvikle og vedlikehalde psykologisk tryggleik på, er å dele litt om seg sjølv, 
styrkar og svakheiter, og kva ein har behov for.  

• Kva er opplever du er dine styrkar og svakheiter i samarbeidssituasjonar?  

• Kva treng du frå gruppa for å vere på ditt beste? 
 

1) Skriv kvar for dykk. Skriv gjerne fleire ting 

2) Del det det har notert med kvarandre 

 

DEL 2 

Individuelt (ca. 15 min) 

Les gjennom dei fem tipsa under og vurder :  

- I kva grad er dette noko du får til? 

- I kva grad vurderer du at de er gode på dette i ditt arbeidsmiljø (på di avdeling)? 
 

Grader deg sjølv og arbeidsmiljøet på ein skala frå 1-5. (Til eigenrefleksjon, treng ikkje delast) 
(1 = liten grad, 5 = stor grad) 

Fem tips frå Idébanken til psykologisk tryggleik på arbeidsplassen:  

1. Bli kjent med dei du jobbar med. Sett av tid til å bygge fellesskap og relasjonar. Ta 
initiativ, vis engasjement, spør, lytt og fortel. Det bygger eit godt grunnlag for 
psykologisk tryggleik.  

2. Møt forslag og meiningar på ein god måte. Vere nysgjerrig på kva andre meiner 
og tenkjer. Gi og ta i mot tilbakemeldingar i beste meining, og anerkjenn innspel, 
også når det er kritikk.  

3. Del kunnskap og erfaring. Vi lærer av kvarandre og lærer av å dele våre eigne 
erfaringar. Del difor både det som fungerer og det som går gale. 

4. Be om tilbakemeldingar, innspel og hjelp. Ta initiativ og få andre sitt syn på 
saka. Ta godt imot alle tilbakemeldingar, både negative og positive. 

5. Innrømm feil og vis usikkerheit. Ingen av oss er ekspertar på alt. Ver open om 
det du ikkje er å god på, når du er usikker eller når du har gjort feil. 

Gruppe  (ca. 25 min) 

Korleis opplever de den psykologiske tryggleiken på avdelinga? Reflekter over 
punkta ovanfor. Kva er de gode på, og kva kan de bli betre på? 

Bli samde og noter gruppa sine innspel på eit ark som vert presentert i pllenum og 
overlevert styrar på slutten av dagen.  

 

1) Kva er dykkar bevaringspunkt: 

 

2) Kva er dykkar utviklingspunkt: 

 

 

Plenum (ca. 20 min) 

Kvar avdeling legg fram sine bevaringspunkt og utviklingspunkt i høve psykologisk 
tryggleik. Er det mykje likt eller forskjellig?  

Arka med innspela vert levert til styrar som tek dei med i vidare arbeid saman med 
partsgruppa. 


